HALMASHAURI YA WILAYA YA KYELA

KUMBUKUMBU ZA KIKAO CHA KAMATI YA  BARAZA LA MADIWANI KILICHOFANYIKA KWENYE UKUMBI WA MIKUTANO WA BOMANI TAREHE 

19. 12. 2016.

KUMB. NA. KDC/BM/41/16:  WAJUMBE WALIOHUDHURIA: 
1. Mh.  Hunter  A. Mwakifuna
-  
D/K/Ipinda


-
Mwenyekiti

2. Ndg.  Mussa J. Mgatta

-  
Mkurugenzi Mtendaji (W)
-
 Katibu

3. Mh. Steven  L. Mwangalaba
-  
D/K/ Ipande


-
 Mjumbe

4. Mh.  Kanyaga  A. Mwakibete
-  
D/K/ Talatala


-               “

5. Mh. Joseph  B. Mwafrika
-
D/K/ Ndobo


-
       “

6. Mh. Paul  L. Mwambafula
-
D/K/Bujonde


-
       “

7. Mh.  Elia  M. Mwandima
-  
D/K/ Kajunjumele

-               “

8. Mh. Zakayo  S. Mwakagenda
-  
D/K/ Ikama


 -
       “

9. Mh. Veronika  W. Kanyanyila
-  
D/K/ Lusungo

-
      “

10. Mh. Angomwile  B. Mumbimbe-  
D/K/ Ikolo


 -              “

11.  Mh. Absolom  J. Mwasipu  
-  
D/K/ Muungano

-               “

12.  Mh.Aliko  A. Kasyupa

-  
D/K/ Makwale

-
       “

13.  Mh. Fyuda  S. Msusi

-  
D/K/ Katumbasongwe
-                “

14.  Mh. Ivo  A. Mwakapeje

 -  
D/K/ Ngonga


 -
       “

15.  Mh. Issa  M. Solomoni

-  
D/K/ Matema


-
       “

16.  Mh. Absolom  M. Mwankemwa- 
D/K/ Mwaya


-
       “

17.  Mh. Adam  A. Kabeta
          - 
D/K/Busale

          -               “

18.  Mh. Adeni  Kajela

-  
D/K/ Ngana
        

-
       “


19.  Mh. Hasani  B. Mwambokela
-
D/K/Nkokwa


-
       “

20.  Mh. Furaha O. Mwasongela
-
D/K/Mababu


-
       ‘

21.  Mh. Katule  G. Kingamkono
-  
D/K/ Ikimba


 -
       “

22.  Mh. Thobiasi  A. Mwamkonda
-  
D/K/ Itope


 -              “

23.  Mh. Athumani. H. Sampa
-
D/K/Ibanda


-
       ‘

24.  Mh. Omari  R. Mwinjuma
-
D/K/Njisi


-
       ‘

25.  Mh. Asoly  P. Sanga

-
D/K/Kyela


-
       “

26.  Mh. Cecilia  M. Jimmy

-
D/K/itunge


-
       “

27.  Mh. Kaini  .A. Mwakanyemba
-
D/K/ Nkuyu


-
       “

28.  Mh. Israel  A .Mwakanyika
-
D/K/Ipyana


-
       ‘

29.  Mh. Ayubu  A. Mwaisobwa
-
D/K/ Bondeni


-
       “

30.  Mh. Martin  L. Mwainyekule
-
D/K/ Serengeti

-
       “

31.  Mh. Emmanuel M. Mwandambo-
D/K/ Ndandalo

-
       “

32.  Mh. Claud  P. Fungo

-
D/K/ Mbugani

-
       “

33.  Mh. Wilson  A. Mwalyaje
-
D/K/ Mwanganyanga
-
       “

34.  Mh. Bruno  J. Sanga

-
D/K/Mikoroshini

-
       “

35.  Mh. Tumain  A. Mwakatika
-  
D/V/ Maalum


-               ‘

36.  Mh. Neema  J. Kasunga
-  
D/V/ Maalum


-
       “

37.  Mh.  Zuhura  A. Omary

-  
D/V/ Maalum


-
       “

38.  Mh. Mary  B. Kapemba

-  
D/V/ Maalum


-
       “

39.  Mh.  Witnes  M. Gowele
-  
D/V/ Maalum


-
       ‘

40.  Mh. Anna M. Mwamakula
-  
D/V Maalum


-
       “

41.  Mh.Aneth  J. Mwakasabaje
-  
D/V/Maalum


-
       “

42.  Mh. Tukupasya  A. Kalinga
-  
D/V/ Maalum


 -
       “

43.  Mh. Oliver  L. Mwakasula
-
D/V/ Maalum


-
       “

44.  Mh. Peles  Kyeja

-  
D/V/ Maalum


-
       “

45. Mh. Victoria  B. Swebe

-
D/V/Maalum


 -
       “

46. Mh. Bupe Isemba

-
D/V/Maalum


-
       “

KUMB. NA. KDC/BM/42/16:  WAJUMBE WASIOHUDHURIA

1. Mh. Dr. H.G.  Mwakyembe
-
Mbunge

-  Kwa Taarifa

KUMB. NA. KDC/ MB/43/16:  WATAALAM WALIOHUDHURIA  
1   T.S. Nzowa


-  Afisa Utumishi na Utawala (W) 

2   F.N. Mwaipopo


-   Afisa Mipango (W)

  

3.  B.E. Semwaiko
         

 -  Afisa Mifugo na Uvuvi (W) 


4.   A. Mtweve


-   Mhandisi wa Maji (W)

   
  

5.   J.R. Mwankusye


-   Afisa Biashara (W)
            
 
   

6.   P. Ndarugiliye


-   Afisa Elimu Msingi (W)      

7.   P.M. Sheyo

          -  Afisa Kilimo, Umwagiliaji na Ushirika (W)


8.   J.B. Ngaiza


-   Mwanasheria  (W)



AJENDA

1. Kufungua kikao.

2. Kuridhia ajenda.

3. Taarifa ya mashauri ya kinidhamu kwa watumishi

4.  Kufunga kikao.

KUMB. NA. KDC/BM/44/16:  KUFUNGUA KIKAO
44.1
Mweyekiti aliwakaribisha wajumbe na alifungua kikao saa 05:00 Asubuhi na kuwasihi wajumbe kushiriki kwa ukamulifu katika kutoa mawazo yao kwa kuwa wao ni Mamala ya nidhamu. Aidha  alisisitiza wajumbe kupata muda wa kusoma kanuni za Utumishi wa Umma ili wapate kuelewa na kufuata taratibu  wakati wa kutoa maamuzi.
KUMB.NA.KDC/ BM/45/16: KURIDHIA AJENDA
45.1
     Wajumbe walipitia na kuridhia ajenda za kikao.

KUMB. NA. KDC/BM/46/16: TAARIFA YA MASHAURI YA KINIDHAMU KWA WATUMISHI
46.1
Afisa utumishi na utawala (W) aliwasilisha taarifa ya mashauri ya kinidhamu kwa watumishi. Alibainisha maelezo ya tuhuma na mapendekezo ya kamati ya Fedha, Uongozi na Mipango kwa kila mtumishi kama ifuatavyo:-
MAPENDEKEZO YA HATUA ZA KUCHUKUA DHIDI YA WATUMISHI

	NA
	JINA
	KOSA
	UTETEZI
	MAONI YA  MENEJIMENTI
	MAONI YA KAMATI 

YA FEDHA 

	1.
	Salome, Lyimo
	Kukiuka taratibu za manunuzi katika ununuzi wa vitabu vya kukusanyia mapato vya Halmashauri
	Idara yake haihusiki na uagizaji wala ununuzi wa vitabu vya kukusanyia mapato kwa mujibu wa muongozo wa Fedha wa Serikali za Mitaa LAFM kanuni ya 34 (1-9).Pia hawajibiki kutoa ushauri kama Mkurugenzi asipoomba ushauri kutoka kwake.

Ameambatanisha barua za kumshauri Mkurugenzi katika masuala ya manunuzi.
	Maelezo yake ya utetezi yanajitosheleza.Ni maoni yetu kwamba hakuna jambo linalohitaji uchunguzi zaidi kwa mujibu wa kanuni ya 45 ya Kanuni za Utumishi wa Umma,2003. Hii inatokana na utetezi pamoja na vielelezo alivyowasilisha Arapha Baraza ambaye ameonyesha kuwa vitabu vilinunuliwa kwa kutumia LPO zilizoandaliwa na Ofisi ya Manunuzi kwenda kwa ofisi ya Mpiga Chapa wa Serikali.

Inapendekezwa kwamba mtumishi huyu arudishiwe majukumu yake ambayo aliondolewa katika kuyatekeleza kwa muda.Pia inapendekezwa kwamba mtumishi huyu apewe onyo kwa kosa la kuandika uongo kwamba hawajibiki kutoa ushauri bila kuombwa lakini wakati huohuo ameambatanisha barua zinazoonyesha kuwa alitoa ushauri kuhusu uandishi wa LPO na masuala mengine
	Kamati ya fedha inakubaliana na mapendekezo ya menejimenti.

	2.
	Arapha Baraza
	1.Kukiuka taratibu za manunuzi katika ununuzi wa vitabu vya kukusanyia mapato ya Halmashauri.
2.Kuvujisha taarifa za ukaguzi za robo ya tatu na nne mwaka wa fedha wa 2015/2016
	Taratibu za manunuzi zilifuatwa katika kununua vitabu vya kukusanyia mapato ya Halmashauri ambapo yeye huandika madokezo na yakishapitishwa na Mkurugenzi Ofisi ya Manunuzi hushiriki kuandika LPO na malipo yanapokamilika ndipo vitabu vinanunuliwa.Utaratibu huu haujawahi kukiukwa.

Vitabu vya kukusanyia mapato vinanunuliwa sehemu moja tu ambayo ni duka la Serikali KIUTA.

Ameambatanisha nyaraka mbalimbali zilizotumika katika manunuzi ya vitabu vya kukusanyia mapato kama madokezo yaliyotumika kuomba pesa,LPO,Vocha na risiti kutoka KIUTA.

Alipokea taarifa ya ukaguzi kutoka kwa Mkurugenzi Mtendaji ambayo tayari ilikuwa imenakilishwa kwenye taasisi mbalimbali za Serikali. Yeye aliifanyia kazi akisaidiana na Wakuu wa idara kujibu hoja lakini hakuhusika kwa namna yoyote kusambaza taarifa hiyo
	Kutokana na maelezo ya utetezi ya mtumishi huyu pamoja na nyaraka alizoambatanisha na utetezi wake, ni maoni yetu kwamba hakuna swala linalohitaji uchunguzi zaidi kwa mujibu wa kanuni ya 45 ya Kanuni za Utumishi wa Umma za mwaka 2003.Hivyo inapendekezwa kwamba arudishwe kwenye utekelezaji wa majukumu yake ya kawaida ambayo aliondolewa kwa muda katika kuyatekeleza.Pia mtumishi huyu apewe onyo kwa kushindwa kuwasilisha vitabu husika kwenye ofisi ya manunuzi ili viingizwe stoo.

Kutokana na maelezo ya utetezi, imeonekana kwamba mtumishi huyu hakuhusika na uvujaji wa taarifa kwakuwa aliipata kiofisi kwa ajili ya kuifanyia kazi.Pia ni maoni yetu kuwa mtumishi huyu alikuwa na hoja nyingi za kujibu na kwa upande wake hivyo hakuna faida yoyote ambayo angeipata kwa kusambaza taarifa ya hoja zinazoigusa ofisi yake.

Inapendekezwa kuwa mtumishi huyu hana hoja zaidi ya kujibu katika shtaka hili. 
	Kamati ya fedha imekubaliana na mapendekezo ya manejimenti.

Kamati ya fedha imekubaliana na mapendekezo ya manejimenti.



	3.
	Omary Mungi
	Kukiuka taratibu za manunuzi ya vifaa na huduma wakati wa uchaguzi mkuu mwaka 2015
	Mtumishi huyu anajitetea kwamba alipewa kazi na Mkurugenzi wa Uchaguzi na alifanya kazi kwa niaba ya Mkurugenzi wa Tume ya Taifa ya Uchaguzi , 

Fedha za uchaguzi zilitumwa na Tume ya Taifa ya Uchaguzi na hazikuwa fedha za Halmashauri.

Wajumbe wa Halmashauri kwa wakati huo walikuwa wagombea hivyo hawakupewa dhamana ya matumizi ya fedha hizo.

Kazi ya uchaguzi ilifanyika vizuri na hapakuwa na dosari yoyote.Kiasi cha shilingi milioni tatu kilibaki na kurejeshwa Tume.

Mkaguzi wandani wa Tume alikagua na aliridhika na majibu ya hoja chache alizotoa.
	Kutokana na utetezi wake ni maoini yetu kwamba hakuna tuhuma inayohitaji uchunguzi wa kina kwakuwa Tume ya Taifa ya Uchaguzi ambayo ilimpa kazi iliridhika na namna ambavyo vifaa na huduma vilinunuliwa.Pia fedha za uchaguzi hazikutolewa na mamlaka ya nidhamu.

Ni mapendekezo yetu kwamba kwakuwa taasisi ya (TAKUKURU) ambayo haina mipaka katika kufanya kazi inaendelea na swala hili,basi swala hili liachiwe TAASISI hiyo pamoja na Tume ya Taifa ya Uchaguzi.iwapo ikitokea kuwa TAKUKURU imethibitisha hatia ya mtumishi huyu basi atachukuliwa hatua kwa mujibu wa sheria.Vilevile kama Tume ya Taifa ya Uchaguzi itaonyesha kutoridhika na utendaji kazi wa mtumishi huyu kwa kazi aliyopewa na Tume basi atachukuliwa hatua .
	Kamati ya fedha inasema kwamba Halmashauri ina haki ya kuhoji matumizi ya fedha hizo kwa kuwa ziliingia kwenye akaunti za Halmashauri. Hata hivyo inakubaliana na maoni ya menejimenti kwamba swala hili liachiwe kwanza TAKUKURU na wakaguzi wanje ambapo wakimaliza uchaguzi wake hatua ziendelee kama kutakuwa na hoja ya msingi ya kujibu, mtumishi huyu atachukuliwa hatua stahili.


	4.
	Joseph Sengerema
	1.Kutoa taarifa za kupotosha umma bila kuwa makini kwa kusema kuwa Idara ya Fedha inatumia vitabu feki vya kukusanyia mapato vya Halmashauri wakati akijua kuwa vitabu hivyo siyo feki, hii ni kinyume na maadili ya ukaguzi na utumishi wa umma.

2.Kuvujisha taarifa za ukaguzi wa ndani robo ya tatu na nne 2015/2016 kwa kunakilisha taarifa hizo kwenye taasisi za nje bila kibali. 

3.Kushindwa kutoa taarifa ya ukaguzi wa miradi robo ya tatu na nne 2015/2016 kwa wakati.
	Vitabu vya kukusanyia mapato vilivyohojiwa ni feki kwa sababu havikununuliwa kwa kuzingatia taratibu za manunuzi.

Hakuna upotoshaji wowote aliofanya maana aliandika hoja anayoiamini, isipokuwa kuna njama za kumuazimia zinazofanywa na baadhi ya wajumbe wa kamati ya Fedha na CMT.
Mtumishi huyu alitumia  fomati inayotumika kuwasilishia taarifa ya ukaguzi kwa Mkurugenzi.

 Mkurugenzi anatakiwa kutuma taarifa ya mkaguzi kwenye taasisi mbalimbali za nje ndani ya muda na asipofanya hivyo ni kosa kisheria.

Kamati ya uchunguzi wa awali haikuwa na uelewa wa masuala ya fedha hivyo ilishindwa kuelewa taarifa za ukaguzi zinatumwaje.

Kamati ya uchunguzi wa awali haikupata uthibitisho wa barua  za kukiri kupokea taarifa kutoka kwenye taasisi zinazosemakana kwamba zilitumiwa nakala za taarifa za ukaguzi na mtumishi huyu.

Taarifa ya ukaguzi wa miradi iliwasilishwa kwa Mkurugenzi kwa wakati lakini majibu ya hoja yalichelewa kumfikia ndio maana taarifa haikutolewa kwa wakati.

Aliwahi kumwandiki Mkurugenzi barua tarehe 22/08/2016 akimweleza jinsi majibu ya hoja kutoka kwenye sekta sita zilizokaguliwa yanavyocheleweshwa.  
	Kutokana na maelezo ya utetezi yaliyotolewa, inapendekezwa kwamba kuna haja ya kuunda kamati ya uchunguzi ili kuchunguza zaidi mashtaka ya mtumishi huyu kama maadili ya ukaguzi wa ndani na utumishi wa umma yalizingatiwa kwa sababu utetezi wake unaibua tuhuma dhidi ya watu wengine.

Kutokana na maelezo ya utetezi wa mtumishi huyu, ni maoni yetu kuwa utetezi wake hautoshelezi kuhitimisha swala hili.Mtumishi ana mashaka na kamati ya uchunguzi wa awali kwamba haikuwa na ujuzi wa kutosha. Kwa mujibu wa Kanuni za Utumishi wa Umma za mwaka 2003  kamati hii ya uchunguzi wa awali ni hatua ya kiutawala ambayo haifanyi uchunguzi wa kina kama anavyohitaji mtumishi huyu.

Inapendekezwa kwamba iundwe kamati ya uchunguzi wa kina sasa ili kupata undani wa swala la kuvuja kwa taarifa za ukaguzi. 

Maelezo  ya utetezi wa mtumishi huyu hayajitoshelezi kwa sababu hakuonyesha tarehe hasa ambayo aliwasilisha taarifa ya ukaguzi wa miradi kwa Mkurugenzi.Hata hivyo kumbukumbu zilizopo zinaonyesha kwamba taarifa hiyo iliwasilishwa kwa Mkurugenzi tarehe 2/8/2016 ikiwa tayari imechelewa.

Pia barua inayotajwa kwamba aliandikiwa Mkurugenzi kukumbushiwa majibu ya hoja haikuambatanishwa na utetezi wa mtumishi huyu.

Inapendekezwa kwamba iundwe kamati ya uchunguzi kuchunguza kwa undani swala hili kwa sababu utetezi haujitoshelezi kufuta shtaka lake.Pia wakati uchunguzi wa kina unaendelea  mtumishi huyu atasimamishwa kazi kupisha uchunguzi wa tuhuma zake. 
	Kamati ya fedha inakubaliana na mapendkezo ya Menejimenti kwa sababu zifuatazo:- (i) Mkaguzi ndiye aliyeleta hoja ya matumizi ya vitabu feki vya kukusanyia mapato mbele ya kamati ya fedha na Baraza. (ii) Mkaguzi alipotosha Baraza kuhusu matumizi ya neno vitabu feki na alipoulizwa kwenye barabaza la wazi alisema walinukuu vibaya hakusema hivyo na kamati ilishuhudia mkaguzi akisema ametishiwa kupewa rushwa baada ya kutoa hoja ya vitabu feki.
(iii). Mkaguzi kwenye utetezi wake bado anasisitiza kwamba vitabu ni feki na wizi upo ingawa hoja ameifunga. Kuhusu kupisha uchunguzi kamati imekubaliana na maoni ya manejimenti kwa sasababu watumishi wengine waliotuhumiwa kama Mweka Hazina na Afisa Manunuzi walisimamishwa kupitisha uchunguzi.

	5.
	Pastory Msema
	Kuchelewa kupeleka fedha za makusanyo benki na kuziwasilisha kidogo kidogo kwa nyakati tofauti tofauti.

Aliandikiwa barua ya kutoa maelezo kuhusu kushindwa kuwasilisha kwa mkaguzi nyaraka zenye jumla ya shilingi 9,620,210/= 

kwa ajili ya kuhakikiwa. 
	Pesa ambazo hazikuwasilishwa benki kwa wakati zilitumika kulipa malipo mbalimbali yakiwemo ya waheshimiwa  Madiwani baada ya mfumo wa malipo kusumbua.Masuala haya hutokea pale ambapo malipo yanakuwa yameombwa tayari na yanaendelea na utaratibu wa kuidhinishwa wakati wanufaika wanahitaji kulipwa fedha ili waende safari au watekeleze kazi fulani.Baada ya malipo ya wahusika kukamilika, fedha hizi hurudishwa kwenye utaratibu wake na kupelekwa benki na ndio maana zinaonekana kuingia benki kidogo kidog kwa viwango tofauti kutegemea na jinsi ambavyo malipo husika yanakuwa yamekamilika.

Nyaraka zenye jumla ya shilingi 8,778,210/= zimewasilishwa kwa mkaguzi tayari na amezihakiki.Nyaraka zenye malipo ya shilingi 842,000/= zimewasilishwa kwa mkaguzi kwa ajili ya uhakiki na anaendelea kuhakiki.
	ni maoni yetu kuwa maelezo ya utetezi wa mtumishi huyu yanajitosheleza hivyo hakuna sababu ya kufanya uchunguzi zaidi. Mfumo wa zamani ulitoa mwanya wa kutumia fedha ambazo bado hazijaingia benki kwa malipo yenye haraka.Lakini mfumo mpya hauruhusu jambo hili kutokea tena. Malipo yaliyofanyika kwa kutumia fedha ambazo zilikuwa hazijaingia benki yalikuwa halali na yalikuwa kwenye utaratibu.Ni mapendekezo yetu kwamba barua iandikwe kwa mtumishi huyu kusisitizwa kwamba hakuna kufanya malipo yoyote kabla pesa alipokea kuingizwa benki.Pia  Mkuu wa Idara ya Fedha aagizwe kushughulikia malipo ya watu mapema yanapoletwa kwao ili yasiwepo malipo ya dharura.


	Kamati ya fedha inakubalina na mapendekezo ya manejimenti.

	6.
	Omary Muya
	Aliandikiwa barua ya kumtaka kurejesha kiasi cha shilingi 2,000,000/= alizotumia kununua kipima unyevu ambacho hakifanyi kazi.
	Kipima unyevu kilinunuliwa kikiwa seti ya vifaa viwili na vilifanya kazi kwa muda mpaka kimoja kilipoharibika kutokana na utumiaji wake.Kifaa kilichoharibika kinaweza kutengenezwa na kikafanya kazi.
	Kwakuwa kifaa kilichoharibika kilionekana kinaweza kutengenezwa, mhusika ameelekezwa kutengeneza kifaa hicho kwa gharama zake na mpaka sasa kifaa hicho kinafanya kazi.Swala hili limehitimishwa.
	Kamati ya fedha inakubalina na mapendekezo ya manejimenti.

	7.
	Omega Mwakyelu,Anorld Bachubira,Donald Mwambungu,na Omary Mungi.
	Watumishi hawa waliandikiwa barua ya kutoa maelezo ya kuhusika kwao katika kuvujisha taarifa za ukaguzi wa robo ya tatu  na ya nne za mwaka 2015/2016
	Wanafanya kazi zao kwa uadilifu na hawajawahi kuvujisha taarifa za ukaguzi kwakuwa hawahusiki nazo. 
	Imeonekana kuna njia nyingi za uvujishaji wa taarifa.Watumishi hawa kwenye utetezi wao wamekana kuhusika katika kosa hili la uvunjifu wa maadili na hakuna ushahidi wowote wa moja kwa moja kuwatia hatiani.Utaratibu unaandaliwa ili kuhakikisha kuwa watumishi wanafanyiwa vetting ambapo wakienda kinyume na viapo vyao waweze kuwajibishwa. 
	Kamati ya fedha inakubaliana na mapendekezo ya menejimenti.

	8.
	Festers Kiwanga
	Aliandikiwa barua kurejesha pesa alizochukua kama masurufu kiasi cha shilingi 2,000,000/= ambazo hajarejesha 
	Ameomba kulipa fedha hizo kwa awamu shilingi 100,000/= kila mwezi
	Amekataliwa kulipa wa awamu kwakuwa itachukua muda mrefu sana kurejesha fedha zote na kufunga hoja.amepewa siku saba kuanzia tarehe 1/12/2016 kulipa kiasi chote anachodaiwa ambapo ameshindwa kulipa na hatua za kinidhamu zinaanza kuchukuliwa dhidi yake.
	Kamati ya fedha inakubaliana na mapendekezo ya menejimenti.

	9.
	Kassim chakachaka
	Aliandikiwa barua kujieleza kwanini shajala  zilizonunuliwa na ofisi yake hazikuingizwa stoo 
	Amejitetea kwamba yeye alihusika kuandika maombi tu ya kununua vifaa hivyo na siyo kulipa.Pia ana uhakika kwamba vifaa vilinunuliwa na kutumika katika idara za Halmashauri isipokuwa wakati Mkaguzi anakagua,ni kweli vifaa vilikuwa havikuingizwa stoo pamoja na vingine vingi tu.

Mkaguzi aliagiza vifaa vingine viingizwe stoo lakini aliwakataza ofisi ya manunuzi wasipokee shajala hizo kwa sababu anazofahamu Mkaguzi
	Barua yenye Kumb naKDC/CD.8/3/150 ya tarehe 1/12/2016 imeandikwa kwa Mkuu wa Kitengo cha Manunuzi kumwelekeza kukiri kupokea vifaa hivyo na kuviingiza kwenye kumbukumbu za stoo.
	Kamati ya fedha inakubaliana na mapendekezo ya menejimenti.

	10.
	Amos Mtweve
	Aliandikiwa barua ili atoe maelezo kwanini alishindwa kutekeleza agizo la Kamati ya Elimu Afya na Maji (Huduma za Jamii) la kumtaka kuunda kamati ya pamoja ya maji kuhusisha Halmashauri za Kyela,Rungwe na Busokelo
	Maelezo ya utetezi anasema kwamba alishindwa kuunda kamati hiyo kutokana na ukosefu wa fedha kwa kuwa kazi hiyo haikuwa kwenye bajeti ya Halmashauri. Alichukua hatua ya kumjulisha Mkurugenzi kwa barua ya tarehe 22/8/2015 akimuomba kutafuta chanzo kingine cha fedha kwa ajili ya kutekeleza agizo hilo lakini hakupata ufumbuzi wowote.
	Ni maoni yetu kuwa maelezo ya mtumishi huyu yamejitosheleza maana barua aliyoandika kumjulisha aliyekuwa Mkurugenzi imeonyesha wazi jinsi alivyomjulisha mkuu wake wa kazi changamoto iliyozuia utekelezaji wa agizo la Kamati.Ni maoni yetu kuwa jambo hili la kuunda kamati ya pamoja lizingatiwe kwenye mpango wa bajeti ujao ili kazi hii kuwezesha utekelezaji wa shughuli hii.
	Kamati ya fedha inakubaliana na mapendekezo ya menejimenti.


46.1.1
Mwenyekiti wa Halmashauri Dr. H. A. Mwakifuna alitaka kujua tafsiri ya kanuni ya 45 ya Sheria ya utumishi wa umma. Afisa utumishi na Utawala (W) alijibu kuwa kanuni ya 45 inaeleza uundaji wa kamati ya uchunguzi (Inqurry Committee). 
46.1.3
Diwani wa kata ya Ikama Mh. Z. Mwakagenda alishuri kuleta  mkaguzi wa nje kwa sababu mkaguzi wa ndani anaonekana kama ni muongo. Ufafanuzi ulitolewa kuwa aliyeambiwa kuwa ni muongo alikuwa ni Salome Lyimo ambaye katika maelezo yake alisema kuwa yeye hakushirikishwa katika ununuzi wa vitabu vya kukusanyia mapato ya Halmashauri wakati yeye ni muhusika wa manunuzi.

46.1.4
Diwani wa kata ya Ndandalo Mh. E. Mwandambo allishauri kuunda kamati ya uchunguzi ili kubaini ukweli halisi wa chanzo cha tatizo. Mwenyekiti wa Halmashauri Mh Dr. H. A. Mwakifuna alifafanukuwa kuwa kazi ya Baraza ni  kunda kamati ya uchunguzi pale inapoona kuwa hairidhiki na utetezi wa mtumishi. Aidha, alibainisha kuwa utetezi uliotolewa na mtumishi unajitosheleza na hakuna haja ya kuwa na kamati ya uchunguzi zaidi.

46.1
Wajumbe walipeda kujua kanuni ya “Local Authority Finance Mnagement” kanuni ya 34 (1-9) inasemaje. Kanuni ilisomwa na ilitolewa tafasiri na kueleweka.
46.1.2
Wajumbe walipenda kujua kama mtumishi aliyetajwa hahusiki hata kidogo na manunuzi hayo. Kifungu cha 38 (1) kanuni ya manunuzi ya umma, 2011kifungu kilisomwa na wajumbe walielewa.

46.1.1
Diwani wa kata ya Ngonga Mh. I.Mwakapeje alishauri kuonyesha nyaraka zilizo kuwa zimewasilishwa kama viambata ili kuasidia wajumbe katika kufikia maamuzi.

46.1.2
Diwani wa kata ya Mababu Mh. F. Mwasongela alishauri kuunda tume ya uchunguzi kutoka nje ya Halmashauri kwa sababu awali ilielezwa kuwa vitabu vilivyonunuliwa vilikuwa ni batili itakuwa vigumu kwa wajumbe wa kamati ya Fedha, Uongozi na Mipango kuweza kubaini ukweli kwa kuwa suala hilli linahitaji  utalalam zaidi.

46.1.3
Mweyekiti wa Halmashauri Dr. H. A. Mwakifuna alishauri kuwa wajumbe wanatakiwa kuwa wa wazi kwa kueleza jambo ambalo tume ya uchunguzi itakuja kuchunguza kwa  kuwa vitabu vilinunuliwa kwa kufuata utaratibu wa kawaida lakini kasoro ni vitaku kutumika kabla ya kuwataarifu kitengo cha manununzi na ugavi ili kuviingiza  kwenye kitabu cha stoo.
46.1.4
Diwani wa kata ya Muungano Mh. A. Mwasipu aliipongeza menejimenti kwa kubainisha kuwa utaratibu wa kununua vitabu umezingatiwa. Aidha, aliipongeza kamati ya fedha, uongozi na mipango kwa mapendekezo yake.

46.1.5
Diwani wa kata ya Kajunjumele Mh. E. Mwandima alishauri kuunda kamati ya uchunguzi ili kupata ukweli kwa sababu bado kuna ukiukwaji wa taratibu za ununuzi wa mali za umma.

46.1.6
Diwani wa kata ya Ndobo Mh J. Mwafrika aliipongeza kamati ya Fedha, Uongozi na Mipango  kwa kutoa mapendekezo mazuri.

46.1.7
Mwenyekiti wa Halmashuri Dr. H. A. Mwakifuna aliwapongeza wajumbe kwa kupiga kura, ambapo alishauri kuwa wajumbe wnaopinga mapendekezo ya kamati ya Fedha, Uongozi na Mipango watoe sababu ili kuundwa kwa kamati ya uchunguzi wa kina. Matokeo ya kura yalikuwa kama ifuatavyo;- (1) waliounga mkono mapendekezo ya kamati ya fedha uongozi na mipango 25 waliopinga mapendekezo ya kamati ya fedha, uongozi na mipango  20.

46.1.8
Wajumbe 2 wa kamati ya Fedha, Uongozi na Mipango walipinga uamuzi waliotoa kwenye kamati ya Fedha Uongozi na Mipango.

46.1.9
Mwenyekiti wa Halmashauri Dr H. A. Mwakifuna alilazimika kuwatoa kwenye kikao wajumbe  wawaili amabao ni Diwani wa kata ya Bujonde Mh. Paul L. Mwambafula na Diwani wa kata ya Katumbasongwe Mh. Fyuda S. Msusi. Aidha, aliendelea kusisitiza kuwa wajumbe wa kamati wanawajibika kusimamia uamuzi wao kwa kuwa siku ya kikao hawakutoka nje na hivyo kukiuka utaratibu wa vikao kwa maslahi binafsi.

46.1.10
Diwani wa kata ya Nkuyu Mh. K. Mwakanyemba alihoji juu ya kauli zenye utata kati ya Mkaguzi wa ndani (W) na kamati ya fedha, uongozi na Mipango kuhusu utaratibu wa ununuzi wa vitabu vya Halmashauri. Aidha, alibainisha kuwa kauli zilitolewa mbele ya Baraza kuwa manunuzi yalikiuka taratibu jambo lililopelekea wahusika kusimamishwa kazi ili kupisha uchunguzi, hivi sasa kamati hiyo hiyo inaeleza kuwa walinukuliwa vibaya.

46.1.11
Mwenyekiti wa Halmashauri Dr H. A. Mwakifuna alifafanua kuwa Mkaguzi wa ndani alikili mbele ya Baraza kuwa hakuwahi kusema hivyo isipokuwa ulitokea upotoshaji.
46.1.12
Diwani wa viti maalum Mh. A. Mwamakula aliunga mkono mapendekezo ya kamati ya Fedha, Uongozi na Mipango  kwa sababu mkaguzi wa ndani amaeitia hasara Halmashauri kwa sababu alionesha wazi wazi kuwa kuna wizi na hiyvo kusababisha vikao vingi sana kwa ajili ya mapendekezo aliyoyatoa.

46.1.12
Diwani wa kata ya Busale Mh. A. Kabete aliunga mkono hoja ya kuundwa kwa kamati ya uchunguzi ili kupata ukweli kwa sababu  maelezo ya Mkaguzi wa ndani yanaonesha jinsi anavyojitoa mhanga kwa ya Halmashauri.

46.1.13
Diwani wa kata ya Ikolo Mh. A. Mumbimbe alishauli kuwaachia watumishi wote ili waweze kurudi kazini waendelee na majumu ya kazi zao.

46.1.14
Mwenyekiti wa Halmashauri Mh. Dr.  H. A. Mwakifuna alisahuri kuwa kuna haja ya kuweka angalizo kwamba suala hili siyo jambo la kufumbia macho kwa kuwa Mkaguzi wa ndani bado anaendelea kubainisha kuwa vitabu batili au feki bado vinendelea kutumika, Menejimenti inaendelea kumkandamiza ni bora kuunda kamati ya uchunguzi ili mambo yaweze kuwekwa sawa.

46.1.15
Diwani wa viti maalum Mh. T. Kallinga  alibainisha kuwa kazi aliyofanya mkaguzi wa ndani ni kubwa mno na ni kweli kwamba  taratibu za manunuzi hazikufuatwa.

46.1.16
Diwani wa kata ya Kajunujumele Mh. E. Mwandima alibainisha kuwa katika kablasha la mkaguzi wa ndani (W) hakuna neno batili au wizi. Aidha, alibainisha kuwa mkaguzi wa ndani mara zote ni jicho la Halmashauri, hivyo inawezekana kuna mgongano kati ya menejimenti na mkaguzi wa ndani, pia alishauri kamati ya uchunguzi iundwe.

46.1.17
Diwani wa kata ya Kyela Mh A. P. Sanga alihoji juu ya kurudishwa kwa wale ambao Mkaguzi wa ndani aliwatuhumu ili hali anakwenda kusimamishwa hawataweza kusababisha kuharibu uchunguzi. Mwenyekiti wa Halmashauri       Dr. H. A. Mwakifuna alijibu kuwa wakaguzi wa nje tayari wameshamaliza ukaguzi wao na kuweza kupitia nyaraka hizo hivyo haitakuwa rahisi kuweza kuharibu ushahidi.

46.1.18
Diwani wa kata ya Ndandalo Mh. E. Mwandambo alishauri kuwa ili Halmashuri iweze kuendeea inahitaji mkaguzi wa ndani aliye makini kama aliyepo sasa. Aidha, alibainisha kuwa mkaguzi wa ndani alitoa taarifa kuwa haya yote yalisababishwa na hali ilivyokuwa ya kutishiwa katika kazi yake.

46.1.19
Diwani wa viti Maalum A. Mwakasabaje alishauri kuwa ni bora kamati ya uchunguzi iundwe ili suala hili liweze kuhitimishwa kwa lengo la kuleta afya ya Halmashauri

46.1.20
Diwani wa viti maalum Mh. N. Kasunga alishauri kutoa onyo kwa mkaguzi wa ndani kama ilivyo kwa wanarudishwa kazini  kwa lengo la kuleta mantiki.

46.1.21
Diwani wa kata ya Matema Mh. I. Solomoni aliunga mkono mapendekezo ya kamati ya Fedha, Uongozi na Mipango. Aidha alishauri kuepuka njia za mkato kwa kuwa hatimaye hutoa madhara makubwa, pia alipendekeza kutoa karipio kali ili kuzuia kwa mhusika kuanza kujisifia kuwa ameogopwa.

46.1.22
Diwani wa kata ya ndandalo Mh. E. Mwandambo aliunga mkono suala la kumsamehe kwa sababu ni makosa madogo madogo. Aidha alishauri kuwa ifike mahali tukubaliane kama baraza kusamehe yote ili Halmashauri isiingie gharama za tume ambazo hazina tija. Kuna watumishi walisimamishwa kwa kipindi kirefu ni hasara. Mkaguzi aonywe na tume isiundwe busara itumike kwa wote suala liishie hapa bila kuundwa tume.

46.1.23
Diwani wa kata ya Mwaya Mh. A. Mwankemwa alionesha imani kuwa kamati ya Fedha Uongozina Mipango haijamtuhumu mkaguzi bali ni utetezi wake aliotoa na huenda wakagundua mengine ambayo mkaguzi atayasema kwa uhuru. Aidha alishauri kuwa kamati ya uchunguzi wa kina ni muhimu ikaundwa.

46.1.24
Diwani wa kata ya Nkokwa Mh. H. Mwambokela alisema kwa kuwa mkaguzi wa ndani (W) amethibitisha kuwa kuna wizi pia alisisitiza kuundwa kwa kamati ya kina ya uchaguzi kwa lengo la kuondoa utata na hatimaye hiyo taarifa ya kamati ya uchunguzi itawasilishwa mbele ya Baraza na kujadiliwa.

46.1.25
Diwani wa kata ya Bujonde Mh. P. L. Mwambafula alishauri kuunda tume huru ya uchaguzi kutoka nje ya Wilaya ili kuchunguza kwa kina  na kutenda haki.

46.1.26
Diwani wa kata ya Katumbasongwe Mh. F. S. Msusi aliunga mkono ushauri wa kuunda tume huru ya uchunguzi ili kuchunguza kwa kina kwa sababu Mkaguzi wa ndani  ameonyesha mashaka juu ya Menejimenti kwamba haitendi haki. 
46.1.27
Diwani wa kaya ya Makwale Mh. A. Kasyupa alishauri kuwa lengo la Baraza la madiwani ni kulinda maslahi ya wananchi, pale inapotokea kuwepo kwa kasoro ni wajibu wa Madiwani kutafuta ufumbuzi wa suala hilo. Aidha, aliunga mkono kuundwa kwa kamati ya uchunguzi wa kina ili kupata ukweli wa jambo halisi kuliko kila siku kuwa na vikao vya namna moja badala ya kujadili namna ya kutatua kero za wananchi.

46.1.28
Diwani wa kata ya Talatala Mh. K. Mwakibete aliunga mkono suala la mkaguzi wa ndani (W) kusimamishwa.

46.1.29
Diwani wa viti maalumu Mh. Z. omary alishauri kuwa watumishi wote wasamehewe ikiwa ni pamoja na wale ambao walikuwa wamesimamishwa.

46.1.30
Mwenyekiti ya halmashauri Dr. H. A. Mwakifuna alitoa muongozo wa namna ya kupiga kura juu ya tuhuma za Mkaguzi wa ndani (W). Ambapo matokeo yalikuwa kama ifuatavyo;- (1) Wanaounga mkono mapendekezo ya kamati ya fedha uongozi na mipango kura 22. (2) Wasiounga mkono mapendekezo ya kamati ya fedha, uongozi na mipango kura 17.

46.1.31
Diwani wa kata ya Mababu aliunga mkono mapendekezo ya kamati ya Fedha, uongozi na mipango. Aidha alionesha mashaka kuwa kama mianya ipo aonywe na kuelezwa kuwa mara tu anapokuwa amepokea malipo basi awasilishe malipo
Benki. Mkurugenzi Mtendaji (W) alijibu kuwa kwa sasa malipo yote yanatumia mfumo wa “TIS” ambao hulazimu fedha kuingizwa Hazina Benki kuu ambapo hapo awali mfumo huo haukuwepo.

46.1.32
Diwani wa kaya ya Mbugani Mh. C. Fungo aliunga mkono mapendekezo ya     Fedha, uongozi  na Mipango.



AZIMIO:
46.2
Wajumbe wote baada ya kujadili watumishi hao kwa pamoja waliridhia mapendekezo ya kamati ya Fedha, Uongozi na Mipango walitoa maazimio kama ifuatavyo;-
46.2.1
Salome Lyimo wajumbe walitoa uamuzi kuwa mtumishi huyu arudishwe kazini kuendelea kutekeleza majukumu yake, pia waliagiza apewe onyo kwa sababu alisema uongo kuwa hapaswi kushauri kuhusu manunuzi kama hajaombwa ushauri ili hali aliambatanisha barua za kutoa ushauri kuhusu utaratibu za manunuzi wakati hakuombwa, aelewe kuwa huo ni wajibu wake.
46.2.2
Arapha Baraza wajumbe walikubaliana na maoni ya Kamati ya Fedha, Uongozi na Mipango kuwa mtumishi arejeshwe kazini aendelee na utekelezaji wa majukumu yake.
46.2.3
Omary  H. Mungi wajumbe walikubaliana na maoni ya kamati ya Fedha, Uongozi na Mipango walisema kuwa endapo vyombo vingine vichunguze na kubaini kulikuwa na ukiukwaji wa taratibu katika manunuzi ya vifaa na huduma za uchaguzi hatua stahili ziweze kuchukuliwa.
46.2.4
Joseph Sengerema wajumbe waridhia mapendekezo ya kamati ya Fedha, Uongozi na Mipango na kuagiza kuwa iundwe kamati ya uchunguzi kwa majuibu wa kanuni za Utumishi wa Umma za mwaka 2003. 
46.2.5
Pastory Msema wajumbe waliagiza kuwa mtumishi huyu ajulishwe hatima ya shaur lake na kwamba aandikiwe barua ya kusisitiza kuwa hakuna kufanya malipo kabla ya fedha alizopokea kuingizwa benki.

46.2.6
Omary Muya wajumbe walikubaliana mtumishi huyu arejeshwe kazini ili kuendelea kutekeleza majukumu yake kama kawaida.

46.2.7.
Omega Mwakyelu, Anorld Bachubira, Donald Mwambungu,na Omary Mungi, juu ya watumishi hawa wajumbe walikubaliana kwa pamoja na moani ya Kamati ya Fedha, Uongozi na Mipango waendelea kutekeleza majukumu yao ya kiutumishi.
46.2.8
Festers Kiwanga wajumbe walikubaliana na maoni ya Kamati ya Fedha Uongozi na Mipango kuwa hatua za kinidhamu ziendelee ili kufuata taratibu za kiutumishi wa Umma, kwa sababu ameshindwa kurejesha fedha alizolipwa kama masurufu ya kazi iliyokusudiwa.
46.2.9
Kassim Chakachaka wajumbe walikubaliana na maoni ya kamati ya Fedha, Uongozi na Mipango kuwa aandikiwe barua ya kuelekeza kupokelewa kwa vifaa hivyo kwenye kumbukumbu za stoo.

46.2.10
Amosi Mteve wajumbe walikubaliana na maoni ya kamati ya Fedha, Uongozi na Mipango kuwa mtumishi huyu aliwajibika vya kutosha kushughulikia suala hilo la Kamati ya pamoja. Hivyo aendelee na utekelezaji wa majukumu yake ya kiutumishi wa Umma.

46.2.11
wajumbe waliazimia kuwa uchunguzi ufanyike kuhusiana na suala zima la ubadhilifu na endapo kutabainika kuwepo kwa ubadhilifu sheria ichukue mkondo wake.

KUMB. NA. KDC/BM/47/16: KUFUNGA KIKAO.
47.1. 
Mwenyekiti alifunga kikao saa 11.30 Jioni.
U  M  E  T  H  I  B  I  T  I  S  H  W  A

  ..........................






     …........................

Dr. H. A. MWAKIFUNA





MUSSA J. MGATA
(M W E N Y E K I T I)

                                                  (K A T I B U)

                              TAREHE: ……………………

